
1 Қазан - Қарттар күні
Ардагерлер - ардағым

Қыркүйектің 29-ы
күні Қарттар
күніне орай,
аудандық мәдениет
үйінде мерекелік
іс-шара өткізілді.
Жиынға аудан
әкімі, мекеме бас-
шылары мен
қ ы зм е т ке рл е р і ,
еңбек ардагерлері,
а р д а қ т ы
ақсақалдар мен ақ
жаулықты апалар
қатысты.
Салтанатты кешті

аудан әкімі Юржан
Б е к қ о ж и н
құттықтау сөзімен
ашты. Аудан бас-
шысы өз сөзінде
қ а з ы н а л ы

қарттардың ұлтымыз үшін қаншалықты бағалы екендігі, ол кісілердің сіңірген еңбегі
е ш қ а ш а н
ұ м ы т ы л м а й ,
уақыт өте келе
тек бағалана
беретінін жет-
кізді. 

Құттықтау
соңы «Мерейлі
о т б а с ы »
ұ л т т ы қ
конкурсының
а у д а н д ы қ
к е з е ң і н і ң
жеңімпаздарын
марапаттауға
ұласты. Осы
жылы бұл
сайысқа жеті
о т б а с ы
қатысуға тілек
білдірген екен.
Нәтиже сінде
төрт отбасы жеңімпаз атанды. 3-ші орын Байдалы би ауылдық округінен Смахановтар от-
басына, 2-ші орын Жаңаарқа кентінен Карменов Ернар әулетіне, 1-ші орын Ералиев
ауылдық округінен Кожамұратов Берген қажының отбасына бұйырса,  Талдыбұлақ
ауылдық округінен Спатаев Матай  әулеті бас жүлдеге ие болды. Конкурс жеңімпаздарын
аудан әкімі Юржан
Асанұлы марапаттап,
бағалы сыйлықтар
табыс етті.

Ардагерлердің сахна
төріне көтеріліп, өз
өнерлерін көрсетуі бұл
кештің басты ерекше-
лігі болды. Бейбіт Ха-
сенов, Қорабай Есенов
шәкірті Бөгенбай Жа-
пинмен, Мэльс
К е н д і р б а й ұ л ы ,
Мұхамеджан Тілеуха-
нов, Болат Кәрібайұлы
ж ә н е
ау ы л ш а р у а ш ы л ы қ
бөлімінің маманы
Қанат Аманжолов
әннен шашу шашса,
Амантай Нығатайұлы,  Жұмабай Жұмасейітов өз туындыларын  оқып көрермен
қошеметіне бөленді. Мәдениет үйінің өнерпаздары мен мың бұралған бишілер тақырыпқа
сай ән мен жырды төгілтті. 

janaarkagazetiakparat

Ардақты ардагерлер! Қадірлі аға буын өкілдері! 
Сіздерді 1 қазан – Халықаралық қарттар күні мерекесімен шын жүректен

құттықтаймыз!Халқымыз қашан да «Қарты бар үйдің қазынасы бар» деп жасы үлкен
адамдарды құрмет тұтқан. Қарттарға ықылас білдіру, қуаныш сыйлау – біздің
халқымыздың дәстүріне терең орнығып, салт-санасына сіңген қасиет.

Бүгінгі еліміздің алтын қоры да біздің ардагерлеріміз. Тәжірибесі мол аға буынның
өмір жолы біз үшін аса құнды. Сіздерге қарап, кейінгі ұрпақ жетіліп, жаңа заманға сай
сол істерді жалғастыруда. Сіздер әрдайым арамызда ақылшы, кеңесші бола жүріп, ауда-
нымызды дамытуда іргелі істерді бірлесе атқаратынымызға сенімім мол.

Құрметті ардагер ағалар, асыл аналар!Сіздердің әрқайсыларыңыздың ауданның өсіп-
өркендеуіне қосқан үлестеріңіз бен еңбектеріңіз ерен. «Ата қайратты болса, бала
ғибратты болады» деген ғибратты сөз бекер айтылмаса керек. Сіздер сабырлылық,
қарапайымдылық қасиеттеріңізбен біздерді мейірімділік пен еңбексүйгіштікке, Отанға,
отбасына деген адалдыққа және абыройлы болуға тәрбиелеп, талай ізбасарларыңызды
өсірдіңіздер.Бүгінде еңбектеріңіздің зейнетін көріп отырған шақта да ұрпақтарыңызға
игілік пен ізгіліктің, пайым-парасаттың үлгісін танытудан жалыққан емессіздер. Сіз-
дерді бүгінгі мерекелеріңізбен шын жүректен құттықтай отырып, дендеріңізге саулық,
отбасыларыңызға бақ-береке, ырыс-несібе тілейміз! Еңселеріңіз тік, өмірлеріңіз шуақты
болып, күш-қуаттарыңыз сарқылмасын!

Құрметпен,
Жаңаарқа ауданының әкімі                                                Ю. Бекқожин 
Аудандық мәслихат хатшысы                                              Ө. Уәлиев 

Құрметті ұстаздар! Қадірлі сала ардагерлері!
Сіздерді қазан айының алғашқы аптасында аталып өтетін кәсіби мерекелеріңіз –

мұғалімдер күнімен шын жүректен құттықтаймыз!
Ұстаздар жайлы ұлы Абай «Адам бойындағы барлық жақсылық мұғалімнен дариды»

деп баға берсе, қазақ әдебиетінің көрнекті өкілі МағжанЖұмабаев «Алты алаштың ба-
ласы бас қосқанда, қадірлі орын – мұғалімдікі» деген болатын.
Егемен еліміздің шәкірттерін тәрбиелеудегі Сіздердің еңбектеріңіз зор. Расында, ұстаз
– шәкірт бойына асыл ой, адамгершілік, ұлттық сана-сезімді сіңіре білетін тәрбиеші.
Ел болашағын сеніп тапсырар, Тәуелсіз Қазақстанның әрі қарай нығаюына үлес қосар
өскелең ұрпақты тәрбиелейтін беделді тұлға. Сондықтан да, ұстаздық – қай кезде де
сый-құрметке лайық әрі сұранысқа ие қадірлі де қастерлі мамандық болып қала береді.
Себебі, қарапайым жұмысшы да, ел басқарып отырған тұлға да, ғалымдар мен
өнертапқыштар да, әлемді бағындырып жүрген өнерпаздар да ұстаз алдынан өтіп,
мұғалімнің тәлім-тәрбиесін алатыны сөзсіз. Сондықтан ұстаздаркүні – қоғамдағы орны
ерек мерекелердің бірі.
Осы орайда Мемлекет басшысы Қасым-Жомарт Тоқаев «Біз қазіргі заманның жаңаша

талаптары мен үрдістеріне әрқашан сай болуымыз керек. Бұл үшін бір орында тұрып
қалмай, ілгері жылжу басты мақсат болуы тиіс. Сондықтан, білімі терең, ойы озық
ұрпақты тәрбиелейтін мұғалімдер қауымына зор жауапкершілік жүктеледі. Сіздердің
бүгінгі шәкірттеріңіз – Қазақстанның жарқын болашағы. Сапалы білім – жетістікке
жетудің жолы, әрі экономиканы дамытудың басты құралы» деп, ұстаздарға үлкен жау-
апкершілік жүктеген болатын.
Қадірлі ұстаздар!

Өздеріңізге мәлім, Тәуелсіз мемлекетіміздің алдында бәсекеге қабілетті елдердің
қатарынан көріну міндеті тұр. Бұл өз кезегінде ұстаздардың мойнына екі есе жауапкер-
шілік жүктейді. Себебі, ертеңгі күннің қоғамдық-саяси, экономикалық мәселелерін
шеше білетін білімді де білікті ұрпақты тәрбиелеу сіздердің қолдарыңызда.

Білім берудің күрделі міндеттерін рухани бай, педагогикалық дарыны бар,
шығармашылық, кәсіби тәсілдерді жетік меңгерген және жаңалыққа құштар жан-жақты
тұлға ғана шеше алады. Сіздердің осы бағыттағы еңбектеріңіз жана берсін!

Дана халқымыз “Қарымды ұстазы мен тағылымды ұланы тең елдің бағы да баянды”,
- дейді. Халық айтса, қалт айтпайды. Сіздердің тынымсыз еңбектеріңіздің арқасында
алда талай елін сүйетін, білімді жас ортаға қосыларына кәміл сенеміз.
"Ұстаз бақыты – озып туған шәкірті" десе, аттарыңызды ай-әлемге паш ететін талантты

да білімді шәкірттеріңіз көбейе берсін!
Қоғам мен адамзат алдындағы өлшеусіз еңбектеріңізді ескере отырып, Сіздерге өскелең

ұрпақ тәрбиелеудегі өрелі жұмыстар және мемлекеттің гүлденуі жолындағы
абыройлы істеріңізге толымды табыс тілейміз. Қызығы мен шыжығы қатар
жүретін ұстаздық жолдарыңыз тек өрлеу мен өсуге бастасын!

Құрметпен,
Жаңаарқа ауданының әкімі  Ю. Бекқожин 
Мәслихат хатшысы                 Ө. Уәлиев 

ЕСКЕ АЛУ
Біз үшін дүниедегі ең асыл жан, аяулы анамыз

Бөпежан Орынбайқызының бұл фәниден бақилыққа
аттанғанына да бір жыл болыпты. Аяулы анамыз еңбек
жолын аудандық тұрмыстық қажет өтеу комбинатында есепші
болып бастап, кейін ішкі істер бөлімінде бас бухгалтер болып
зейнетке шыққан еді. Анамыз еңбек еткен ұжымдарда бол-
сын, жора-жолдастарының арасында болсын жоғарғы беделге
ие болатын. Жүрген жерін думанға бөлеп, өнерімен елді риза
қылатын. Ол кісінің әуелете салған әндері күні бүгінге дейін
көпшілік есінде. Ел құрметіне бөленген аяулы анамызды
бүгінде сағынышпен еске алып, рухына дұға бағыштаймыз.
Алла тағала пейіштің төрінен орын сыйлап, иман байлығын
нәсіп етсін. Жатқан жерің жайлы, топырағың торқа болсын,

абзал ана!
Жыл өтті сенсіз таңның атқанына,
Жыл өтті сенсіз түннің батқанына.
Жаралы жүректерді жабырқатып,
Жер-Ана құшағында жатқаныңа.

Жыл өтті ана сені жерлегелі,
Арайлы нұр жүзіңді көрмегелі.
Бүгінде сағыныштың сыр сезімі,
Мұң болып жүректерде тербеледі.

Қалдырып бұл жалғанда мына бізді,
Жатырсың мекен етіп құба түзді.
Жұмақтан орын берсін Жаратқан деп,
Қабыл ал бағыштаған дұғамызды. 

Кетсең де көзден таса жүректесің,
Іздейміз күн артынан күн өткесін.
Иманың серік болып бақилықта,
Жәннатта жаныңды Алла жүдетпесін.

Еске алушылар: балалары - Нұрлан-Бақытгүл, Мақсат-Құралай, немерелері және
Әбдіқалықовтар әулеті

Көңіл айту
Жаңаарқа аудандық білім беру бөлімі, білім қызметкерлерлерінің кәсіподақ ұйымы және

аудандық спорт бөлімі мен БЖСМ мектебінің ұжымы ардагер ұстаздар  Әлібаева Мәрияға
және Қалиулла Әбеновке 

бауырлары ҚР білім беру ісінің құрметті қайраткері Әбенова Сәлима
Әбенқызының

мезгілсіз қайтыс болуына байланысты қайғысына ортақтасып көңіл айтады.

Мен тәуелсіз елдің ұланымын 
Отанымның әсем қалаларын, табиғатын, тарихын білу үшін, кітапханадан кітаптар алып

оқимын. Мен тәуелсіз елдің ұланымын. Өзімнің туған жеріммен, еліммен мақтана аламын.
Кейбір елдерде қарулы көтеріліс, қауіпті оқиғалар болып жатыр ғой. Бізде мұндай қауіп
жоқ. Біздің елімізде көптеген ұлт өкілдері тұрса да барлығы тату- тәтті өмір сүреді. Бей-
бітшілік пен достық барлық елде болса екен. Биыл біздің облысымыз Ұлытау облысы
болды. Мен қатты қуанып жүрмін. Ұлытау менің әжемнің туған жері. Әдебиеттен үш
жүздің басын қосқан Ұлытау туралы өлеңдер оқыған едік. Каникулда осы Ұлытау өңірінің
әсем табиғатын, тарихи ескерткіштерді көруге отбасымызбен бармақшымыз. Мен осындай
елде дүниеге келгеніме қатты қуанамын. Еліміздің әрбір азаматы өз елін, жерін қорғауға,
құрметтеуге міндетті. Болашақта сабақты жақсы оқып, еліме адал қызмет жасайтын азамат
болсам деймін.

Әуезхан Сабыржан
Б.Амалбеков атындағы тірек мектебі

4 «Г» сынып оқушысы

Хабарлама
Қоғамдық тыңдаулар Қарағанды облысындағы М-42-128-(10е-5а-9,10,14,15) блоктары

бойынша қатты пайдалы қазбаларды барлау жоспарына «Қоршаған ортаны қорғау»
бөліміне ашық жиналыс түрінде өткізіледі.

Өткізу орны: Қарағанды облысы Жанаарқа ауданы Тугускен ауылдық округі, Тугускен
ауылы, Ы. Жумабеков к-сі, 47  Акимат ғимараты. 
Өткізу күні мен уақыты: 11.11. 2022 жылы сағат 11.00-де
Белгіленген қызметтің бастамашысы: ЖШС«Самурык Актай» БСН811027400997, адрес:
РҚ, Қарағанды облысы, Қаражалқ-сы, мкр. Ақтай, Атасук-сі,27. Эл.почта:
aktai_1970@mail.ru, тел. 87017392827
"Пасечная И.Ю." ЖК «Қоршаған ортаны қорғау» бөлімінін
құрастырушы.ИИН811027400997. Адрес: РК Жамбыл облысы Тараз қ-сы мкр. Қаратау (2)
7ү, кв.22. тел.87017392827, 8 (7262) 543083, E-mail: inna_1310@inbox.ru
Жергілікті атқарушы органы
"Қарағанды облысының Табиғи ресурстар және табиғат пайдалануды реттеу
басқармасы"ММ 
- https://www.gov.kz/memleket/entities/karaganda-tabigat?lang=ru жане ecoportal.kz бойынша
қоғамдық тыңдауларға шығарылатын материалдармен танысуға болады.
Өз ескертулеріңіз бен ұсыныстарыңызды "Қарағанды облысының Табиғи ресурстар және
табиғат пайдалануды реттеу басқармасы" ММ ЖАО мекенжайына жолдауға болады. ex-
pertiza.upr_krg@mail.ru тел.8(7212)564127. Қарағанды облысы, Қарағанды қаласы, Лобода
көшесі 20.

Объявление
Общественные слушания в форме открытых собраний проводятся к разделу«Охрана окру-

жающей среды» к плану разведки твердых полезных ископаемых на блоках М-42-128-(10е-
5а-9,10,14,15); в Карагандинской области.
Место проведения ОС: Улытауская область, Жанааркинскийрайон, Тугускенский с/о, с.Ту-
гускен, ул.Ы. Жумабекова, 47 здание Акимата
Дата и время проведения ОС: 11.11. 2022 года в 11.00.

Инициатор намечаемой деятельности: ТОО «СамурыкАктай» реквизиты:
БИН191140024822, адрес: РК. Карагандинская область, г.Каражал, мкр. Актай, улица Ата-
суйская,27. Эл.почта: aktai_1970@mail.ru, тел. 87017392827.
Составитель РООС ИП «Пасечная И.Ю.» реквизиты: ИИН811027400997. Адрес: РК Жам-
былская область г.Таразмкр.Каратау (2) д.7, кв.22 тел. 87017392827 8 (7262) 543083, E-mail:
inna_1310@inbox.ru

Местный исполнительный орган ГУ «Управление природных ресурсов и регулирования
природопользования Карагандинской области» 
Можно ознакомиться с материалами, выносимыми на общественные слушания на офици-
альном интернет-ресурс местного исполнительного органа -
https://www.gov.kz/memleket/entities/karaganda-tabigat?lang=ru, а также на Едином экологи-
ческом портале - ecoportal.kz"

Направить свои замечания и предложения можно по адресу МИО ГУ «Управление при-
родных ресурсов и регулирования природопользования Карагандинской области» exper-
tiza.upr_krg@mail.ru. Тел. 8(7212)564127. Карагандинская область, г.Караганда, ул.Лободы,
20. 

Хабарландыру
Құрметті Жаңаарқа ауданының тұрғындары! 1 қараша күні сағат 15.00-де Түгіскен

ауылының ҚТҚ полигонының қоршаған ортаға әсерін бағалау бойынша қоғамдық
тыңдаулар өткізіледі. Тыңдаудың өтетін орны:Ұлытау облысы, Жаңаарқа ауданы, Тоғыскен
ауылы, Жұмабеков көшесі., 47. Онлайн қосылу сiлтемесi: https://us04web.zoom.us
Белгіленіп отырған қызметтің бастамашысы – "Жаңаарқа ауданы Түгіскен ауылдық округі
әкімінің аппараты" ММ, Ұлытау облысы, Жаңаарқа ауданы, Түгіскен ауылы, Жұмабеков
көшесі, 47. Тел.: 87471349077, e-mail: tugusken_akimat@mail.ru, БСН 970140004016
Жобаны әзірлеуші: "IECK" ЖШС (АйИСиК), Қарағанды қаласы, Мұстафин көшесі, 7/2.
Тел.: 8 7212 903 074, e-mail: ecology-info@qnp.kz, БСН 161040020117
Жоба материалдарымен бірыңғай экологиялық порталдың сайтында танысуға боладыeco-
portal.kzжәне сайтта https://www.gov.kz/memleket/entities/karaganda-tabigat?lang=ru
"қоғамдық тыңдау" айдарында
Қосымша ақпаратты мына телефон арқылы алуға болады: 8 705 5746974, e-mail: ecology-
info@qnp.kz
Ескертулер мен ұсыныстарды Қарағанды облысының Табиғи ресурстар және табиғат пай-
далануды реттеу басқармасының мекен-жайға жолдауға болады Қарағанды қ., Лобода к-сі,
20, 8 7212 56-41-27 телефоны немесе e-mail:expertiza.upr_krg@mail.ru арқылы жіберуге бо-
лады.

Объявление
Уважаемые жители Жанааркинского района! 1 ноября в 15.00 проводятся общественные

слушания по оценке воздействию полигона ТБО села Тугускен на окружающую среду.
Место проведения слушаний: Улытауская область, Жанааркинский район, с.Тугускен, ул.
Жумабекова, д.47. Ссылка на онлайн подключение: https://us04web.zoom.us
Инициатор намечаемой деятельности: ГУ «Аппарат акима Тугускенского сельского округа
Жанааркинского района», Улытауская область, Жанааркинский район, с. Тугускен, ул. Жу-
мабекова, 47. Тел.: 87471349077,e-mail: tugusken_akimat@mail.ru, БИН 970140004016
Разработчик проекта: ТОО"IECK" (АйИСиК), г.Караганда. ул. Мустафина, 7/2. Тел.: 8 7212
903 074, e-mail: ecology-info@qnp.kz, БИН 161040020117
Ознакомиться с материалами проекта можно на сайте единого экологического портала eco-
portal.kz, и на сайте https://www.gov.kz/memleket/entities/karaganda-tabigat?lang=ru в рубрике
"Общественные слушания"
Дополнительную информацию можно получить по телефону: 8 705 5746974 и e-mail:ecol-
ogy-info@qnp.kz
Замечания и предложения можно присылать в адрес управления природных ресурсов и ре-
гулирования природопользования Rарагандинской области г.Караганда, ул. Лободы, 20, тел
8 7212 56-41-27  или e-mail:expertiza.upr_krg@mail.ru

Ақтау ауылының тұрғыны аяулы ана, асыл әже Арунова
Нағима Жалмағанбетқызының өмірден өткеніне ай толды.
Төріміздің сәні, өміріміздің мәні болған батыр да батыл ана-
мыз тағдырдың  маңдайына жазған  сынақтарына сынбай,
әкемізбен қалаған ұясындағы үпір-шүпір балапандарын
қатарынан қалдырмай  жеткізуге бар күшін жұмсады.
Бәріміздің  жоғарғы  білім алуымызға ұйытқы болды.
Шашақты шаңырағынан шуақ төгіле немере-жиендеріне ме-
йірімін төгіп, немерелерін бауырына басты. 
Адалдықтың ұйтқысы болған асыл анамыздың кең жүрегі,
ақкөңілділігі,  анамызды көрген жандардың есінде сақтаулы.
Қашанда ағайын арасында сыйлы болып, қайындары мен
қайынсіңілілеріне аяулы жеңге болған  анамыз  келген еліне
де  қадірі асқан жан еді.  Отбасының ұйытқысы, ошағының  ті-
регі болған  ардақты анамыз барда бәрі де түгел еді. Әттең өмірдің заңы солай.
Қабырғамыз қайысып,  анамызды жоқтағанымызбен  орны толар емес.  Жатқан жеріңіз
жайлы болсын, жан ана.

Өлімнің бары һақ,  бәрі де көндігер,
Көшбасшы жан едің әрдайым жөн білер.
Сүрінсек сүйеу боп (лып) қолтықтан демейтін,
Батаңнан тастамай басыма  бақ тілер.
Көз жазып қалдым да анашым өзіңнен,
Сүлгіңді таппадым жыласам жас  сүртер. 

Тірегім, қорғаным, ақылшым тоқтасқан
Әкеме  жеттің бе ұзақ жыл жоқтаған,
Мұрат пен Ләззатың алдыңнан шықты ма?

Айтарың көп еді  соларға сақтаған.
Жер беті жалаңаш қалғандай өзіңсіз,
Бақұл бол аяулы анашым, ақ мамам.

Сағына еске алушылар: балалары, немере-жиендері.
Анамыздың өмірден озғанына 40  күн толуына орай 9-шы қазан күні сағат 13:00 де

Ақтау ауылының асханасында құдайы дәм беріліп құран бағышталады. 

№42 газет_Жанаарка газеті  30.09.2022  15:14  Страница 7


